
POLICIJSKA POTJERA U NOVOM PAZARU: Tutinac pokušao
pobjeći u G-klasi, pa uhapšen!

POLICIJSKA POTJERA U NOVOM PAZARU počela je tokom kontrole
Mercedesa G-klase, a Tutinac je uhapšen nakon što je pokušao
pobjeći i odbacio pištolj.

Pripadnici Ministarstva unutrašnjih poslova, Policijske uprave u Novom Pazaru, priveli

su B. T. (2000) nakon policijske intervencije koja je započela u naselju Lug, a završena

njegovim hapšenjem na području Selakovca.

Prema nezvaničnim saznanjima našeg portala, policijski službenici pokušali su da

izvrše rutinsku kontrolu automobila „Mercedes G klase“, sa tutinskim registarskim

oznakama. Muškarac je, međutim, navodno pokušao da izbjegne kontrolu i pobjegne

sa lica mjesta.

Policija je odmah krenula za njim, a osumnjičeni je tokom bjekstva, kako se sumnja,

kroz prozor vozila odbacio pištolj koji je imao kod sebe.

Policijski službenici ubrzo su pronašli odbačeno vatreno oružje i zaplijenili ga, dok je

B. T. sustignut i priveden na području novopazarskog naselja Selakovac. On je potom

sproveden u prostorije Policijske uprave u Novom Pazaru, gdje je nad njim nastavljena

dalja zakonom predviđena procedura.

Prema trenutno dostupnim informacijama, protiv osumnjičenog će biti podnesena

krivična prijava zbog sumnje da je počinio krivično djelo nedozvoljena proizvodnja,

držanje, nošenje i promet oružja i eksplozivnih materija.

Policija nastavlja rad na utvrđivanju svih činjenica i okolnosti ovog događaja,

uključujući porijeklo pronađenog oružja i razloge zbog kojih je muškarac pokušao da

pobjegne. Više detalja očekuje se nakon zvaničnog saopštenja nadležnih organa.

Redakcija Sandžak Danas

